basisliturgie vir advent

Inleiding 

Advent is ’n tydperk van 21-28 dae voor Kersfees waartydens gelowiges hulle instel op en voorberei vir die viering van Kersfees. Die woord “advent” is afgelei van die Latynse woord adventus (wat “aankoms” beteken) en verwys na die koms van Christus. Tydens Advent fokus ons op die twee “komste” van Christus: sy eerste koms as mens deur geboorte en sy tweede koms in “heerlikheid op die wolke”. Hierdie twee fokuspunte word saamgesnoer in die gedagte dat God die wêreld so liefhet.

Die Adventsliturgie moet aan die hand van die voorgeskrewe tekste nuwe vergesigte open, maar ook vensters bied van waar die duistere en dikwels nare werklikheid met ander oë bekyk kan word, met geloofsoë gesien kan word. So word die Adventsliturgie ’n agent vir die eskatologiese transformasie as die onrus van vertwyfelde verwagting, en moedelose uitsig-loosheid vervang word deur die onrus van verwagtende hoop op die belofte wat alle grense van die onmoontlike van “vir God is alles moontlik” oorskry. Die Adventsliturgie moet die koms van God se nuwe wêreld antisiperend en voortskrydend vier.

Tradisioneel het elke Sondag in Adventstyd ’n bepaalde aksent:

Die eerste Sondag lê klem op die hoopvolle verwagting van die verskyning van God te midde van menslike nood.
Die tweede Sondag lê klem op die messiaanse vrede: Advent is die sinjaal van die sjalom wat inbreek in ’n wêreld vol rusie. 

Die derde Sondag van oorstelpende vreugde begroet die sinjaal van die vorige Sondag.
Die vierde Sondag beklemtoon dat die liefde van Christus in die hele wêreld verkondig moet word en daarin gestalte moet kry.
Kersfees is die fees waarin al vier die vorige aksente uitmond.
Die Sondag na Kersfees is ’n oproep tot dissipelskap, ’n uitnodiging om op weg te gaan met die lewende Here in ’n wêreld waar duistere magte skuil.

Die tekste (fokusteks en ander tekste) wat vir elke Sondag voorgestel word, moet elke ander aksent belig. Die spesifieke aksente is so te sê die hermeneutiese vrae waarmee die tekste van daardie Sondag benader word. 

Tydseie kenmerke

Naas die vaste aksente en die boodskap van die Skrifgedeeltes vir elke Sondag is daar ’n “temporele” moment waarin die boodskap toegepas en gekonkretiseer moet word. Daarom moet daar ’n verbinding gelê word tussen Advent en die sosiale werklikheid waarin die gemeente lewe. So roep die Advent tot ’n spiritualiteit waarin vroomheid en politiek, die geestelike en die stoflike, die heilige en die sekulêre met mekaar verbind word. Die prediking moet nie vereng word tot die geestelike en sentimentele nie, maar uitdrukking gee aan die messiaanse reikwydte van die teks. Die voorganger kan saam met die gemeente ’n “tema” vir die hele Advent bepaal om hieraan uitdrukking te gee. Om die fees, die viering van elke Sondag se advent, te bewerk moet die dinamiek van die hele liturgie benut word. Daarin is die fokusteks die allesdraende fondament terwyl die ander tekste gebruik word in die liturgiese opbou van die erediens as fees.

In die praktyk is die lewende liturgie ’n samespel tussen voorganger en gemeente, en veral die kinders moet hier ’n rol speel. 

In Adventstyd moet daar voorsiening gemaak word vir die bediening van sowel die doop as die nagmaal – veral die tekens van die realiteit van die verbondsbeloftes van die na-ons-komende God en as viering van sy teenwoordigheid met ons. Die nagmaal is juis die heilsraamwerk waarin ons Kersmale gevier moet word.

Belangrik sou wees dat die gemeente vir elke dag van Adventstyd ’n lees- en gebedsrooster gegee word om in huisgodsdiens te benut (vgl Frederick Marais se “Maak gereed”).

Kleure

Adventsondae: koningsblou en pers

Kersfees: wit, geel en goud 

Simbole

Adventskrans met vyf kerse: drie donkerblou, een rooskleurig en ’n langer wit kers.  Die rooskleurige kers word op derde Advent aangesteek en simboliseer Jesus se stamboom (Isaiboom Jes 11:1). Die hoofkers (wit) word op Kersfees aangesteek. (Vir ’n volledige beskrywing sien “Vir die erediens, ’n handleiding” 2007 bl 198.)

Gedigte

Gedigte van W E G Louw, E Eybers, E Castelyn (Van Kersfees tot Mei), S Cussons (Klein Ballade) en 
D J Opperman (Kersliedjie) kan met vrug in Adventstyd benut word.

Liedere

Advent is die tyd van vreugdevolle verwagting en gereedmaking vir die koms van die Koning en sy koninkryk. Daarom moet die liturgie, veral die sang, die gemeente help om jubelende en feesvierend te wees. Kindersang is hierin van groot belang.

Daar is ’n ryk skat van Advents- en Kersliedere in die Liedboek wat die moontlikheid van jubelende eredienste skep.

Die tekste

	
	Fokusteks
	Ou Testament
	Psalm
	Evangelieteks
	Brieweteks

	Eerste Advent-
sondag van hoop
	Ps 122

Die bede om vrede wat in die gemeente ervaar kan word.
	Jes 2:1-5

Die gemeente as

die tuiste van vrede waarheen die

nasies sal optrek.
	
	Matt 24:36-44

Wees gereed vir die koms van die terugkerende Heer.
	Rom 13:11-14

Leef in die daglig

van die nuwe tyd

wat met Advent
aanbreek.

	Tweede Advent-
sondag van 

vrede
	Ps 72:1-7; 18-19

Die Koning bring

reg en geregtigheid

vir almal, veral die

noodlydendes – so

ook voorspoed  in

die natuur.
	Jes 11:1-10

Die belofte van

Een wat sal

regspreek en die

nuwe messiaanse

bedeling inlui, ook

vir die dierewêreld. 
	
	Matt 3:1-12

Die bediening

van Johannes as die wysvinger na die Christus wat sou kom.
	Rom 15:4-13

Die beloftes van die Skrif gee hoop, standvastigheid en eensgesindheid. Christus is die bron 

van hierdie hoop.



	Derde Advent- 

sondag van vreugde
	Jak 5:7-10

Oproep om geduldig

te wag op die koms

van die Here.

Daarin lê die seën

van God wat die

bron van vreugde is.
	Jes 35:1-10

Die belofte van die droë wêreld wat sal juig en sy volk wat verlos en op ’n

vreugdevolle

pad gestuur word.
	Ps 146:5-10

Loflied op die

Here wat sy

volk, veral armes

liefhet, onder-

steun en versorg.

Die Magnificat

herhaal dit. 
	Matt 11:2-11

Christus die

Seun wat nood-

lydendes te

hulp kom.
	

	Vierde Advent- 

sondag van liefde
	Rom 1:1-7

Christus die Here

roep die kerk om die evangelie van sy

liefde onder die

nasies te versprei.
	Jes 7:10-16

Die belofte van die

Immanuel wat

gebore sal word as

teken van God se

trou.
	Ps 80:1-7; 17-19

Gebed dat God Hom openbaar

as die Een wat

sy volk lei en

versorg.
	Matt 1:18-25

Belofte van Jes 7 dat die redderseun van God gebore

 sou word, gaan in

 vervulling.
	

	Kersfees
	Jes 62:6-12

God beloof dat Hy sy volk uit die benarde situasie van ballingskap sal red ten aanskoue van al die nasies. Bid dat dit waar sal word.
	
	Ps 97

Die feit dat God

regeer moet die

gemeente in

jubeling laat

uitbreek – sodat

die aarde dit kan

belewe.
	Luk 2 (1-7)8-20

Die verhaal van

die geboorte van

die Verlosser,

engelekoor en

skaapwagters wat daaroor jubel.
	1 Pet 3:4-7

Christus is teken

van die mense-

liefde van God en

die Een deur Wie

Hy mense red en

erfgename van sy ryk laat word.

	Sondag na Kersfees
	Ps 148

’n Oproep om God, uit die hemel en die aarde te prys – die

gemeente moet 

hierdie lofsang lei.
	Jes 63:7-9

God red sy volk uit

hulle nood, deur sy liefde en ont-

ferming: daarom

volg sy lyding. 
	
	Matt 2:13-23

Christus bly die

Immanuel te

midde van 

geweld van

Herodes en wee-klag van sy volk. 
	Hebr 2:10-18

Christus lei sy

kinders tot heerlik-

heid deur sy

lydensweg.


Diensorde

God versamel ons voor Hom

Die musikale voorspel en sang moet so gekies word dat dit uitdrukking gee aan die besondere aksent van die spesifieke Sondag. 

Aanvangslied: Lied 42; 48; 156; 321; 335 

Aanvangswoord: Die groet van Elizabeth of die Magnificat van Maria in Lukas 1:46-55. 

Diens van die Woord

· Terwyl die “ander tekste” volledig in die liturgie 
benut moet/kan word, vorm die fokusteks en die 


bediening van die Woord daaruit die basis van die 
liturgie.

· Die bediening van die doop of die verwysing daarna word direk verbind met die feeskarakter van die Sondag.

· Die Apostoliese Geloofsbelydenis kan aangevul word met dié van Nicea.

Diens van die Tafel

· Die geloofsbelydenis kan aansluiting vind by die viering van die nagmaal. 

· Die nagmaal kan goedskiks op die eerste Adventsondag en op Kersfees gevier word.

Uitsending

· Lees die wet as aanduiding van die wag vir Advent.

· Slotlied: Lied 587/NSG 137; 365/69; 348/76; 334/67

· Antwoord op seën: Lied 315 “Amen”

